
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
"Россия Федерацияын уджалан пенсияяс йылысь" Федеральнöй оланпаслöн 14, 17 да 20 статьяясö вежсьöмъяс пыртöм йылысь" 470299-4 №-а федеральнöй оланпас бала йылысь
"Россия Федерацияын уджалан пенсияяс йылысь" Федеральнöй оланпаслöн 14, 17 да 20 статьяясö вежсьöмъяс пыртöм йылысь" 470299-4 №-а федеральнöй оланпас бала (70 арöс тыртöм йöзлы пöрысьлун вöсна уджалан пенсиялысь базöвöй юкöнсö ыдждöдан юкöнын) видлалöм бöрын, мый пыртöмаöсь Россия Федерацияса Федеральнöй Собраниелöн Государственнöй Думаса депутатъяс А.М. Бабаков, И.Н. Харченко, А.В. Чуев, Коми Республикаса Государственнöй Сöвет шуис:
1. Ошкыны "Россия Федерацияын уджалан пенсияяс йылысь" Федеральнöй оланпаслöн 14, 17 да 20 статьяясö вежсьöмъяс пыртöм йылысь" 470299-4 №-а федеральнöй оланпас бала сійö подув серти, мый гижöма оланпас бала вылö отзывын (вайöдсьö).

2. Ыстыны тайö Шуöмсö да оланпас бала вылö отзывсö Россия Федерацияса Федеральнöй Собраниелöн Государственнöй Думаса Удж да социальнöй политика комитетö, Россия Федерацияса Федеральнöй Собраниелöн Федерация Сöветö, Россия Федерацияса Федеральнöй Собраниелöн Федерация Сöветö пырысьяслы – Коми Республикаöс петкöдлысьяс И.В. Васильевлы, Е.Н. Трофимовлы, Коми Республикасянь Россия Федерацияса Федеральнöй Собраниелöн Государственнöй Думаса депутат Ю.А. Спиридоновлы.

3. Тайö Шуöмыс вынсялö сійöс примитан лунсянь.

Коми Республикалöн

Государственнöй Сöветса Веськöдлысь                         М.Д. Истиховская
Сыктывкар

2007 вося октябр 25 лун

IV-2/63 №
Коми Республикаса

Государственнöй Сöветлöн

2007 во октябр 25 лунся 

Шуöм дорö
содтöд

"Россия Федерацияын уджалан пенсияяс йылысь" Федеральнöй оланпаслöн 14, 17 да 20 статьяясö вежсьöмъяс пыртöм йылысь" 

470299-4 №-а федеральнöй оланпас бала вылö 

ОТЗЫВ
Сетöм федеральнöй оланпас балалöн коланлуныс сыын, мый колö бурмöдны 70 арöса пенсионеръяслысь олан тшупöдсö, кодъяслöн челядьдырыс да томлуныс муніс зэв сьöкыд кадö, мый вöлі йитчöма Великöй Отечественнöй войнакöд да сы бöрын йöзлысь овмöс выльысь ловзьöдöмкöд.

Коми Республикаса Государственнöй Сöвет индö, мый пенсионеръяслöн олан тшупöдыс важ моз зэв улын. Коми Республикаын Федеральнöй государственнöй статистика службалöн мутас органса юöртöм серти овны судзсяна медічöт сьöм ыджда дорö (пенсионеръяслы) индöм пенсиялöн шöр ыджда лöсялöмыс 2003 воын лоö воын 97%, 2004 воын – 103%, 2005 воын – 111 %, 2006 воын – 102%. Сідзкö, индöм пенсиялöн шöр ыдждаыс Коми Республикаын зэв этша вöлі унджык овны судзсяна медічöт сьöм ыдждаысь. И татшöмторсö позьö аддзыны пöшти став Россия Федерацияса субъектъясын.

Россия Федерацияса йöзлысь дзоньвидзалун видзан да отсöг сетан министерстволöн юöртöм серти Россия Федерацияын йöзлöн шöркодь олöмыс лоö нывбабаяслы 65, 5 во да мужичöйяслы 59 во. Сідзкö, "Россия Федерацияын уджалан пенсияяс йылысь" Федеральнöй оланпаслöн 14 статьяса 2 да 4 пунктъясын индöм 80 арöсса арлыдöдз олöны сöмын öтка йöз. Сідзкö, индöм правовöй нормаыс лоö сöмын декларацияöн да збыль вылас оз уджав.

Сідзжö колö кутны тöд вылын сэтшöмтор, мый 1928 – 1937 воясын чужöм гражданалöн пенсия тэчасын абу накопительнöй юкöныс, та вöсна индöм гражданалы сідзжö оз вермыны содтыны пенсиясö пенсионнöй накопление содтöмкöд йитöдын.

Пасъям, мый кор уджалан пенсия индöм бöрын мукöд граждана, кыдз пырджык овлö, водзö уджалöны, государствосянь отсöг виччысьтöг, то пöрысь гражданалöн дзоньвидзалун вöсна татшöм позянлуныс абу.

Тайö оланпас баласö лöсьöдöма "2007 во вылö бюджетнöй политика йылысь" 2006 вося май 30 лунся Россия Федерацияса Федеральнöй Собраниелы Россия Федерацияса Президентлöн бюджетнöй послание артыштöмöн, кöні пасйöма, мый Россия Федерацияса Правительство 2007 – 2009 вояс вылö Россия Федерацияса перспективнöй план да 2007 во вылö федеральнöй бюджет бала лöсьöдігöн социальнöй политика да олысьяслöн олан тшупöд юкöнын верктуя лыдö пыртöма пенсионеръяслысь олан тшупöд бурмöдöм, торйöн кö, пенсионерлы овны судзсяна медічöт сьöм ыдждаысь оз улынджык тшупöдöдз социальнöй пенсия вайöдöм йылысь водзынджык примитöм решение олöмö пöртöм.   
Вылынджык гижöм подув вылын да пöрысь йöзлы ёнджыка отсалöм могысь Коми Республикаса Государственнöй Сöвет ошкö тайö оланпас баласö.

